
ПЕДАГОГИКАЛЫҚ КЕҢЕСТІҢ  

№1 ХАТТАМАСЫ 

 

Күні: 29 тамыз 2025 жыл 

Өткізілген орны: «Баян-Болат» бөбекжай-балабақшасы 

Қатысқандар: педагогикалық ұжым мүшелері 

Төраға: Б.С.Қали 

Хатшы: Л.М. Нуралиева 

 

 

ТАҚЫРЫБЫ: «Педагогикалық старт: Балабақшаның жаңа оқу 

жылына дайындығы» 

 

МАҚСАТЫ: 

Балабақшада оқу-тәрбие жұмысының жоспарларын талқылау және бекіту. 

Жаңа оқу жылына қойылған мақсаттар мен міндеттерді айқындап, бекіту. 

 

КҮН ТӘРТІБІ: 

1. 2025–2026 оқу жылына арналған жылдық жұмыс жоспарын қарау 

және қабылдау: 

 МДҰ дамуының негізгі басымдықтарын талқылау; 

 «Адал азамат» біртұтас тәрбие бағдарламасын ұйымдастыру және іске 

асыру; 

 педагогикалық қызметкерлерді аттестаттау. 

2. Бекіту: 

 ұйымдастырылған іс-әрекет кестесі және күн тәртібі; 

 педагогтердің перспективалық жоспарларын қарау және қабылдау; 

 жұмыс циклограммалары; 

 жаңа оқу жылына педагогикалық кеңестің төрағасы мен хатшысын 

таңдау; 

 аттестаттау комиссиясының мүшелерін таңдау; 

 инновациялық қызмет бойынша шығармашылық топтардың құрамын 

бекіту. 

3. Ата-аналармен (заңды өкілдермен) жүргізілетін жұмыс жоспарын 

қарау және қабылдау. 

4. Педагогикалық кеңес шешімін қабылдау. 

 

 

ТЫҢДАЛДЫ: 

1-мәселе бойынша 

Балабақша басшысы Қали Б.С. 2025–2026 оқу жылына арналған жылдық 

жұмыс жоспарының жобасымен таныстырды. 

Баяндамашы жаңа оқу жылындағы тәрбие-білім беру процесін 

ұйымдастырудың негізгі бағыттарына тоқталып, жұмысты мектепке дейінгі 



тәрбие мен оқытудың мемлекеттік жалпыға міндетті стандарты, үлгілік оқу 

жоспары, үлгілік оқу бағдарламасы және қолданыстағы әдістемелік-

нұсқаулық құжаттар талаптарына сәйкес ұйымдастыру қажеттігін атап өтті. 

Жылдық жоспардың негізгі міндеттері ретінде тәрбиеленушілердің жан-

жақты дамуына жағдай жасау, педагогтердің кәсіби құзыреттілігін арттыру, 

заманауи педагогикалық тәсілдерді тәжірибеге енгізу, қауіпсіз және 

дамытушы ортаны жетілдіру, ата-аналармен серіктестікті нығайту бағыттары 

белгіленгені айтылды. 

МДҰ дамуының басым бағыттарын талқылау барысында педагогикалық 

процестің сапасын арттыру, баланың дербестігі мен белсенділігін қолдау, 

ойын, зерттеу, шығармашылық және практикалық әрекеттер арқылы білім 

беру мазмұнын іске асыру мәселелеріне назар аударылды. 

Сонымен қатар 2025–2026 оқу жылында тәрбие жұмысының маңызды 

бағыттарының бірі ретінде «Адал азамат» біртұтас тәрбие бағдарламасын 

жүйелі іске асыру мәселесі қарастырылды. Бағдарлама құндылықтарын 

күнделікті іс-әрекетке, мерекелік және тәрбиелік шараларға, балалармен және 

ата-аналармен жүргізілетін жұмыстарға кіріктіру қажеттігі айтылды. 

Балалардың бойында отансүйгіштік, жауапкершілік, еңбекқорлық, әділдік, 

бірлік, заң мен тәртіпке құрмет сияқты құндылықтарды жас ерекшелігіне 

сәйкес қалыптастыруға басымдық беру ұсынылды. 

Педагогикалық қызметкерлерді аттестаттау мәселесі бойынша да, сөз 

сөйлеп, педагогтерге аттестаттаудан өту тәртібі, кәсіби қызмет нәтижелерін 

жүйелеу және қажетті материалдарды уақытылы дайындау жөнінде түсіндіру 

жұмыстарын жүргізу қажеттігін атап өтті. Аттестаттауға қатысатын 

педагогтерге әдістемелік қолдау көрсету және олардың кәсіби даму бағытын 

бақылауда ұстау ұсынылды. 

 

2-мәселе бойынша 

Күн тәртібіндегі екінші мәселе бойынша ұйымдастырылған іс-әрекет 

кестесі, күн тәртібі, педагогтердің перспективалық жоспарлары және жұмыс 

циклограммалары қаралды. 

Әдіскер Қали Б.С.  ұсынылған жоспарлау құжаттарының 

тәрбиеленушілердің жас ерекшеліктеріне, оқу жүктемесіне және мектепке 

дейінгі тәрбие мен оқытудың талаптарына сәйкес әзірленгенін атап өтті. 

Педагогтерге перспективалық жоспар мен циклограмма арасындағы өзара 

байланысты сақтау, тәрбиелеу-білім беру міндеттерін күнделікті әрекет 

түрлері арқылы жүйелі іске асыру қажеттігі ескертілді. 

Ұйымдастырылған іс-әрекет кестесі мен күн тәртібін талқылау 

барысында балалардың жас ерекшеліктерін, белсенді әрекет пен демалыстың 

кезектесуін, тамақтану, серуендеу, ұйқы және еркін ойын уақытын тиімді 

ұйымдастыру мәселелері қарастырылды. Ұсынылған кестелерді жаңа оқу 

жылында басшылыққа алу жөнінде ортақ пікір білдірілді. 

Келесі кезекте жаңа оқу жылына педагогикалық кеңестің төрағасы мен 

хатшысын сайлау мәселесі қаралды. Кеңес мүшелері кандидатураларды 

ұсынып, ашық талқылау жүргізді. 



Педагогикалық кеңестің төрағасы болып: Қали Бекетай Сағатұлы 

Педагогикалық кеңестің хатшысы болып: Нуралиева Ляззат Мутановна 

ұсынылды. 

Сондай-ақ педагогикалық қызметкерлерді аттестаттау жұмысын 

ұйымдастыру мақсатында аттестаттау комиссиясының құрамына кандидаттар 

ұсынылып, комиссия мүшелерінің міндеттері талқыланды. 

Инновациялық қызметті дамыту бойынша шығармашылық топтардың 

құрамын қалыптастыру мәселесі де қарастырылды. Шығармашылық 

топтардың қызметі педагогтердің тәжірибе алмасуына, жаңа педагогикалық 

технологиялар мен әдістерді зерделеуге, тиімді тәжірибелерді жинақтап, 

педагогикалық процеске енгізуге бағытталатыны атап өтілді. Педагогтердің 

қызығушылығы мен кәсіби тәжірибесін ескере отырып, шығармашылық 

топтардың ұсынылған құрамын бекіту ұсынылды. 

 

3-мәселе бойынша 

Ата-аналармен және тәрбиеленушілердің заңды өкілдерімен 

жүргізілетін 2025–2026 оқу жылына арналған жұмыс жоспары қаралды. 

Тәрбиеші Нургалиева Л.М. сөз сөзінде отбасы мен мектепке дейінгі 

ұйым арасындағы серіктестік баланың үйлесімді дамуының маңызды шарты 

екенін атап өтті. Жоспарда жалпы және топтық ата-аналар жиналыстарын, 

жеке консультацияларды, ашық іс-шараларды, бірлескен мерекелер мен 

жобаларды, ақпараттық-түсіндіру және профилактикалық жұмыстарды өткізу 

көзделгені айтылды. 

Ата-аналармен жұмыста баланың тәрбиесі, қауіпсіздігі, денсаулығын 

сақтау, балабақшаға бейімделуі, күн тәртібін сақтау және отбасындағы 

жағымды психологиялық ортаны қалыптастыру мәселелеріне ерекше көңіл 

бөлу ұсынылды. 

Сонымен қатар ата-аналарды балабақша өміріне белсенді тарту, педагог 

пен отбасы арасындағы тұрақты кері байланысты қамтамасыз ету және 

туындаған мәселелерді өзара құрмет пен серіктестік негізінде шешу қажеттігі 

атап өтілді. 

Педагогикалық кеңес мүшелері ұсынылған жұмыс жоспарын талқылап, 

оны 2025–2026 оқу жылында басшылыққа алуды қолдады. 

 

ҚАУЛЫ ЕТТІ: 

1. «Баян-Болат» бөбекжай-балабақшасының 2025–2026 оқу жылына 

арналған жылдық жұмыс жоспары қабылданып, бекітілсін. 

2. 2025–2026 оқу жылында тәрбие-білім беру процесі қолданыстағы 

мектепке дейінгі тәрбие мен оқытудың нормативтік талаптарына сәйкес 

ұйымдастырылсын. 

3. Мектепке дейінгі ұйым жұмысының негізгі басымдықтары ретінде 

тәрбие-білім беру сапасын арттыру, балалардың жан-жақты дамуына 

жағдай жасау, педагогтердің кәсіби құзыреттілігін жетілдіру, қауіпсіз 

дамытушы ортаны қалыптастыру және ата-аналармен серіктестікті 

нығайту белгіленсін. 



4. «Адал азамат» біртұтас тәрбие бағдарламасының құндылықтарын 

тәрбие-білім беру процесіне жүйелі кіріктіру қамтамасыз етілсін. 

Бағдарлама бойынша жоспарланған іс-шаралар жыл бойы жүйелі 

өткізілсін. 

5. Педагогикалық қызметкерлерді аттестаттау қолданыстағы талаптарға 

сәйкес ұйымдастырылып, аттестаттауға қатысатын педагогтерге қажетті 

әдістемелік қолдау көрсетілсін. 

6. 2025–2026 оқу жылына арналған: 

o ұйымдастырылған іс-әрекет кестесі; 

o күн тәртібі; 

o педагогтердің перспективалық жоспарлары; 

o жұмыс циклограммалары бекітілсін және жұмыс барысында 

басшылыққа алынсын. 

7. Педагогикалық кеңестің төрағасы болып Қали Бекетай Сағатұлы 

хатшысы болып Нуралиева Ляззат Мутановна сайлансын. 

8. Педагогикалық қызметкерлерді аттестаттау жөніндегі комиссияның 

ұсынылған құрамы бекітілсін. 

9. Инновациялық қызмет бойынша шығармашылық топтардың құрамы 

бекітіліп, олардың жұмысы белгіленген бағыттар бойынша 

ұйымдастырылсын. 

10. Ата-аналармен (заңды өкілдермен) жүргізілетін 2025–2026 оқу жылына 

арналған жұмыс жоспары қабылданып, бекітілсін. 

11. Перспективалық жоспарлар мен циклограммалардың сапалы 

жүргізілуіне, ұйымдастырылған іс-әрекеттің талаптарға сәйкес 

өткізілуіне әдістемелік бақылау жүйелі түрде жүзеге асырылсын. 

12. Осы педагогикалық кеңесте қабылданған шешімдердің орындалуын 

бақылау балабақша басшысына жүктелсін. 

 

 

Педагогикалық кеңес төрағасы:                                        Қали Б.С. 

 

 

 

 

Хатшы:                                                                              Нуралиева Л.М. 

 


	ЖШС «Баян-Болат» бөбекжай-балабақшасы «Дисней» балабақшасы
	ПЕДАГОГИКАЛЫҚ КЕҢЕСТІҢ
	№1 ХАТТАМАСЫ
	ТАҚЫРЫБЫ: «Педагогикалық старт: Балабақшаның жаңа оқу жылына дайындығы»
	МАҚСАТЫ:

	КҮН ТӘРТІБІ:
	ТЫҢДАЛДЫ:
	1-мәселе бойынша
	2-мәселе бойынша
	3-мәселе бойынша

	ҚАУЛЫ ЕТТІ:


